
Strateška platforma

1. SWOT analiza ZDK

SWOT analiza je ključni okvir za analizu situacije koji omogućava integraciju drugih metoda, kao što su PESTLE, analiza resursa i rezultata i druge. SWOT analiza se koristi za utvrđivanje prilika i prijetnji, kao i snaga i slabosti. Na engleskom jeziku „SWOT“ je akronim koji predstavlja ova 4 faktora. Kod izrade SWOT analize potrebno je nastojati da analiza bude što objektivnija, koncentrirajući se što je moguće više na posmatranje stvari iz ugla učesnika u strateškom procesu, kao i građana.

„PESTLE” analiza je alat za analizu vanjskih trendova i pitanja na koje u ovom slučaju Kanton nema utjecaja. „PESTLE“ je akronim koji zapravo može poslužiti kao kontrolni popis tematskih oblasti koje je potrebno razmotriti u sklopu analize. Označava sljedeće oblasti: političku, ekonomsku, socijalnu, tehnološku, pravnu i okolišnu. Može se iskoristiti kako bi se ustanovili vanjski faktori koji su identifikovani u okviru sekcije ‘prilike i prijetnje’ u „SWOT“ analizi.

Sljedeća tabela koja predstavlja SWOT analizu Zeničko-dobojskog kantona, nastala je kao rezultat provedenih radionica sa članovima KOR-a ZDK iz svih relevatnih sektora. U okviru izrade strategije, SWOT instrument je korišten za određivanje strateških fokusa, dominantnih i određujućih faktora, unutar i van Kantona, za koje postoji vjerovatnoća da će imati značajan utjecaj na ispunjenje vizije Kantona, kao i da proizvedu relevatne strateške vodilje. Dakle, cilj provedene SWOT analize jeste povećanje nivoa raspoloživih informacija s ciljem određivanja trenutnog stanja i mogućih strateških pravaca.

	Lista oblasti 
	Analiza SNAGA
	Analiza SLABOSTI

	Resursi

Organizacija

Prošli rezultati
	· Geostrateški položaj Kantona

· Bogato kulturno-historijsko naslijeđe

· Prirodni resursi (velike rezerve uglja i drugih minerala, zemljište, voda, šuma)

· Energetski potencijal

· Izvozna orijentacija jakih privrednih subjekata na području Kantona

· Konkurentna radna snaga

· Industrijska i zanatska tradicija

· Zakon o javno-privatnom partnerstvu

· Zakon o obrazovanju odraslih

· Iskusna radna snaga u oblastima: proizvodnje metala i nemetala, drvne, tekstilne, obućarske i prehrambene industrije

· Hidropotencijal za male hidrocentrale

· Dobra infrastruktura osnovnog, srednjeg i visokog obrazovanja

· Potencijal za razvoj različitih vidova turizma, izgrađena infrastruktura za razvoj turizma, sportske i rekreativne aktivnosti, te renomirani kulturni centri
· Aktivan nevladin sektor

· Jedinstven prirodni okoliš i visoka biološka raznolikost

· Snažne nevladine organizacije, posebno u sferi zaštite zraka

· Usvojeni strateški dokumenti – Plan upravljanja otpadom

· Povoljni uslovi za korištenje obnovljivih izvora energije – vode
· Postojanje regionalne deponije za upravljanje neopasnim otpadom

	· Nedovoljna tehnološka efikasnost i iskorištenost resursa

· Ograničena sredstva finansiranja za realizaciju razvojnih projekata

· Nedostatak kapaciteta za pripremu projekata za međunarodne fondove 

· Nedovoljan marketing i promocija domaćih proizvoda

· Loša saobraćajna infrastruktura regionalnih i lokalnih saobraćajnica

· Neusklađenost sistema obrazovanja sa potrebama tržišta rada – srednje obrazovanje
· Nedovoljna informatička uvezanost

· Nedostatak svijesti o energetskoj efikasnosti u široj zajednici 

· Nedovoljan nivo finalne proizvodnje – uglavnom izvoz poluproizvoda 

· Ovisnost o velikim industrijskim sistemima 

· Loše upravljanje okolinom

· Usitnjenost poljoprivrednih posjeda

· Nedovoljna infrastrukturna podrška razvoju MSP

· Nepovoljni trendovi starosne strukture stanovništva

· Pojava nepotizma,  mita i korupcije u svim segmentima u društvu
· Neintegriranost problematike zaštite okoliša u druge sektorske politike

· Nedovoljni kapaciteti institucija zaštite okoliša

· Djelimična neusklađenost zakonodavstva sa EU legislativom

· Ograničena sredstva za ulaganje u zaštitu okoliša

· Niska svijest javnosti o problematici zaštite okoliša

· Visok nivo zagađenja zraka i voda

· Neizgrađene infrastrukture upravljnaja (posebne vrste otpada i opasni otpad)

· Nepostojanje registra emisija i ispusta

· Veliki vodni gubici (vodosnabdjevanje)
· Nedostatak sredstava na nivou kantona, za ulaganja u infrastrukturu

	Lista oblasti
	Analiza PRILIKA
	Analiza PRIJETNJI

	Političke
	· Potpisivanje SSP

· Harmoniziranje domaćih propisa sa EU zakonodavstvom
· Stimulacija izvozno orijentiranih kompanija - poticajne politike

· Primjena i usvajanje međunarodnih standarda

· Regionalizacija – organizacija po ekonomskim principima

· Stimulisanje korištenja obnovljivih izvora energije

· Stimulisanje ušteda energije na utopljavanju objekata i drugih vidova ušteda energije

· Stvaranje pozitivnog ambijenta za nova investiciona ulaganja
	· Pitanje nadležnosti - Više nivoa vlasti u FBiH– nemogućnost izvođenja projekata kantonalnog karaktera

· Politički uticaj na izbor strateških partnera i projekata

· Nedovoljna politička podrška za zaštitu domaće proizvodnje

· Unutrašnja politička nestabilnost koja negativno utiče na jačanje i razvoj tržišta

· Kašnjenje u ispunjavanju obaveza iz procesa EU integracija

· Loš imidž BiH na svjetskom nivou

	Ekonomske
	· Pozitivan utjecaj novih investicija na ekonomiju Kantona 

· Mogućnost korištenja međunarodnih fondova

· Međuopćinska suradnja

· Koridor 5C

· Mogućnost samozapošljavanja u poljoprivredi
	· Globalna kriza

· Ekonomska nestabilnost BiH

· Siva ekonomija 

· Visoka stopa doprinosa i poreza

· Odliv školovanih kadrova iz BiH

· Neadekvatna raspodjela prihoda na svim nivoima vlasti

· Nedostatak kapitalnih investicija na lokalnim nivoima u cilju podizanja kvaliteta života

· Slaba podrška naučnoistraživačkim aktivnostima

· Slaba implementacija sektorskih strategija

· Neusklađenost strategija na različitim nivoima: općinski, kantonalni, federalni nivo; neusklađenost sektorskih strategija sa općim.


	Socijalne i društvene
	· Upošljavanje na razvojnim projektima

· Integracija isključenih kategorija (omladina, invalidi, povratnici, manjine...)

· Upošljavanje žena i stimulacija političke angažovanosti žena

· Razvoj zdravstva
	· Nepostojanje sistema pravične naknade lokalnim zajednicama

· Siromašenje stanovništva kao posljedica ekonomske krize 

· Potrebe za subvencioniranjem određenih kategorija stanovništva i privrede

· Rješavanje socijalnog statusa nezaposlenih radnika (posljedica ratnih razaranja, privatizacije, ranog penzionisanja i sl) 

· Značajan negativan uticaj medija na formiranje javnog mijenja

	Tehnološke 
	· Mogućnost unapređenja kapaciteta i povezivanja tehnoloških i inovacionih centara i instituta u transferu znanja 
· Iznalaženje, razvoj i primjena novih tehnologija
· Uvođenje standarda i sistema kvaliteta  u proizvodnji
	· Zastarjela tehnologija u nekim privrednim granama, npr. u rudarstvu
· Nedovoljna razvijenost transportnih i distribucijskih sistema unutar BiH/entiteta

· Nedovoljan transfer znanja i tehnologije

	Pravne
	· Dosljedna primjena postojećeg zakonodavnog okvira

· Obaveza harmonizacije propisa sa zakonodavstvom EU


	· Neusklađenost lokalne sa EU legislativom

· Nedostatak i neusklađenost strateško-planskih dokumenata na svim nivoima vlasti

· Neharmonizovanost zakonskih i podzakonskih akata na svim nivoima vlasti

· Neefikasno sudstvo i korupcija

· Preskup i glomazan državni aparat

	Prirodna okolina
	· Potpisivanje SSP – primjena EU normi u oblasti ekologije 

· Usklađenost novih tehnologija sa okolišnim zahtjevima

· Dobra raspoloživost obnovljivih prirodnih resursa

· Potencijal za iskorištavanje obnovljivih prirodnih resursa

· Usklađivanje legislative sa EU standardima, a u cilju poboljšanja stanja okoliša
· Postojanje IPA predpristupnih fondova
· Interes stranih ulagača
	· Niska ekološka svijest ljudi

· Nepostojanje adekvatnih deponija za čvrsti neškodljivi otpad, industrijski i medicinski otpad, te otpad životinjskog porijekla
· Poplave i klizišta
· Blizina Termoelektrane STANARI 

· Neusklađenost tehnologija i nespremnost industrije za unapređenje sistema za mitigacije uticaja na okoliš

· Potreba za dugotrajnim i visokim investicijama (unapređenje kvalitete rijeka – prečistači, zraka – industrija; 




2. Strateško fokusiranje

Na osnovu socio-ekonomske i SWOT analize postavljen je osnov za definiranje strateških pravaca razvoja Kantona. Strateško fokusiranje je bazirano na jedinstvenim snagama sa kojima raspolaže Kanton kao i ključnim problemima koje u nekoliko narednih godina treba riješiti:

1. Iskorištavanje potencijala kantona u oblasti industrije, energije i poduzetništva

2. Loše stanje okoliša i nizak stepen energijske efikasnosti
3. Nedovoljno iskorišteni potencijali u oblasti poljoprivrede i turizma

4. Problem neefikasnosti pružanja javnih usluga (javna uprava, obrazovanje, zdravstvo)

3. Vizija 

ZE-DO kanton – savremena evropska regija, ugodna za život i rad i atraktivna za investiranje, koja svoj održivi razvoj temelji na industrijskim i ljudskim resursima, 
prirodnim i turističkim potencijalima, te bogatom kulturno-historijskom naslijeđu i čistom okolišu.
4. Strateški ciljevi

1. Razvijati i poticati industriju, energetiku, rudarstvo i preduzetništvo
2. Pružiti veću podršku poljoprivredi, ruralnom razvoju i razvoju turizma
3. Unaprijediti kvalitet življenja kroz aspekt društvenih djelatnosti
4. Poboljšati trenutno stanje okoliša i povećati energetsku efikasnost

